
Il TRIBUNA POLITICA

Refurma da la AVS

ed iniziativa vatgas cun corna

Da la sessiun d’atun en il cussegl dals chantuns

DA MARTIN SCHMID,
CUSSEGLIER DALS CHANTUNS

S uenter ch’il suveran ha
refusa la dumengia
passada la refurma da la
AVS cumenzan las lavurs
per il proxim pachet da re-
furma. Uss esi I'incumben-
sa dal cussegl federal da
preschentar al parlament in
nov project per sanaziun da
la AVS. Tar la refurma da
las interpresas USR III ¢
cusseglier federal Ueli
Maurer era sta abel da pre-
schentar entaifer in onn in
nov project per mauns da
la procedura da consulta-
ziun. Vi da quest tempo
vegn uss era cusseglier fede-
ral Alain Berset mesira.

G ia la dumengia saira
en tut ils spectrums
politics stads d’accord da la
necessitad d’ina refurma.
Per segirar la AVS ¢ ina re-
furma schizunt urgenta.
Quai era gia cler avant la
votaziun da dumengia pass-
ada. Sin fundament dal svi-
lup demografic esi evident
che las rentas na pon betg
vegnir segiradas a lunga vis-
ta. Far nagut ¢ nagina opzi-
un, in ulteriur augment da
las rentas senza pudair ga-
rantir ina finanziaziun cor-
respundenta era betg. Ils 70
francs per singuls pensiu-
nads ¢ uschia definitiva-
main giu da maisa.

T enor mes avis &si tut-
tavia pussaivel da deli-
berar entaifer dus onns in
nov project smagregia. La

finala vala dentant il me-
dem sco tar la refurma fis-
cala da las interpresas: I de-
penda da la voluntad dal
parlament e tuts ston far in
pass per in cumpromiss ra-
schunaivel.

E n la sessiun d’atun ha il
cussegl dals chantuns
tractd anc ulteriurs temas
che vegnan ad occupar il
pievel en curt. Per blera
discussiun ha procura I'ini-
ziativa da vatgas cun corna,
lantschada dal pur da mun-
togna oriund dal Grischun
ed oz domicilia en il Giura,
Armin Capaul. Questa ini-
ziativa pretenda ch’ils purs
che n’allontaneschan betg
la corna da lur bestgas
duain vegnir remunerads
cun ina subvenziun supple-
mentara. Malgra la gronda
simpatia per ils basegns dals
animals ha il cussegl dals
chantuns decidi da refusar
I'iniziativa e da stgaffir no-
vas subvenziuns. Damai
che l'iniziant n’¢ betg pront
da retrair l'iniziativa, era
betg en favur d’ina cuntra-
prosta, sto il pievel decider

proximamain davart questa
proposta.

E n il cussegl dals chan-
tuns vegn era l'iniziativa
da valita cumplaina tractada.
Essenzialmain pretenda
questa iniziativa 'extensiun
dal monopol da stgaffir da-
ners entras la Banca naziu-
nala sin 'entir quantum da
daners. Tenor questa inizia-
tiva duessan las bancas ma-
nar ils contos da pajaments
tenor il sistem da valuta
cumplaina separadamain da
la bilanza. La Banca naziu-
nala vegniss a metter en cir-
culaziun daners senza debits
entras ina repartiziun sin
confederaziun, chantun e
tegnairchasas privats. Era
questa iniziativa na vegn
betg ad avair la minima
schanza en il cussegl dals
chantuns. Las ristgas dad in
tal experiment vegnan consi-
deradas dals cussegliers dals
chantuns sco memia gron-
das. Era tar questa fatschen-
ta vegn il pievel a pudair
sexprimer a 'urna e quai sin
il pli tard en in onn e mez.

Rznunziar ad ina vota-
iun a 'urna pon ins
dentant probabel tar I'ini-
ziativa dal pievel davart il se-
cret da banca. Sch'il cussegl
federal ¢ pront da renunziar
a la refurma planisada dal
dretg fiscal penal en ils ini-
ziants numnadamain pronts
da retrair lur iniziativa. Quai
fiss distgargia il votant e la fi-
nala vegnissan mo paucs a
deplorar sche questa vota-
ziun daventass obsoleta.



gigale2
Textfeld
La Quotidiana 29-9-2017, p. 20




